
ማጭበርበር መሆኑን የሚያመላክቱ አራት ምልክቶች

ማጭበርበርን እንዴት 
ማስወገድ እንደሚቻል

አጭበርባሪዎች እርስዎ ከሚያውቁት ድርጅት እንደሆኑ ያስመስላሉ።

አጭበርባሪዎች ብዙ ጊዜ መንግስትን ወክለው እንደሚያናግሩዎት ያስመስላሉ። እንደ ማህበራዊ 
ደህንነት አስተዳደር (Social Security Administration)፣ IRS, ወይም ሜዲኬር ያሉ እውነተኛ 
ስም ሊጠቀሙ ወይም ህጋዊ የሚመስል ስም ሊፈጥሩ ይችላሉ። አንዳንዶች እንደ መገልገያ ኩባንያ፣  
የቴክኖሎጂ ኩባንያ፣ ወይም እንዲያውም ልገሳ የሚጠይቅ በጎ አድራጊ ያሉ እርስዎ ከሚያውቁዋቸው 

ንግድ ድርጅት የመጡ አስመስለው ይቀርባሉ።

በእርስዎ የደዋይ መታወቂያ ላይ የሚታየውን ስልክ ቁጥር ለመቀየር ቴክኖሎጂን ይጠቀማሉ። ስለዚህ የሚያዩት ስም እና 
ቁጥር ትክክለኛ ላይሆን ይችላል።

አጭበርባሪዎች ቶሎ እርምጃ እንዲወስዱ ይጫኑዎታል።

አጭበርባሪዎች ለማሰብ ጊዜ ከማግኘትዎ በፊት እርምጃ እንዲወስዱ ይፈልጋሉ። በ ስልክ እያወሩከሆነ፣ 
ታሪካቸውን ለማየት እንዳይችሉ ስልኩን እንዳይዘጉ ሊነግሩዎት ይችላሉ።

እናስርዎታለን፣ እንከስዎታለን፣ የመንጃ ፈቃድዎን ወይም የንግድ ፈቃድዎን እንነጥቅዎታለን ወይም 
ከአገር እናባርዎታለን ብለው ሊያስፈራሩዎት ይችላሉ። ኮምፒውተርዎ ሊበላሽ ነው ሊሉ ይችላሉ።

አጭበርባሪዎች ውስን በሆነ መንገድ እንዲከፍሉ ይነግሩዎታል።

ብዙ ጊዜ ክሪፕቶፕ ተጠቅመው፣ እንደ MoneyGram ወይም Western Union ባሉ ኩባንያ በኩል 
ገንዘብን በኤሌክትሮኒክስ በማስተላለፍ ወይም በስጦታ ካርድ ላይ ገንዘብ በማስቀመጥ እና ከዚያ ከጀርባ 
በኩል ያለውን ቁጥር በመስጠት እንድከፍሉ አጥብቀው ይጠይቃሉ።

አንዳንዶች ቼክ ይልክልዎታል (ይህም በኋላ ላይ ሐሰተኛ ሆኖ ይገኛል)፣ ከዚያም እንዲያስገቡ እና ገንዘብ 
እንዲልኩላቸው ይነግሩዎታል።

አጭበርባሪዎች ችግር ወይም ሽልማት አለ ይላሉ።

 ከመንግስት ጋር ችግር ውስጥ ገብተዋል ሊሉ ይችላሉ። ወይም ገንዘብ አለብዎት ሊሉ ይችላሉ። ወይም 
ከቤተሰብዎ ውስጥ አንድ ሰው ድንገተኛ አደጋ አጋጥሞታል ሊሉ ይችላሉ። ወይም በኮምፕዩተርዎ ላይ 
ቫይረስ አለ ሊሉ ይችላሉ።

አንዳንድ አጭበርባሪዎች ከመለያዎችዎ ውስጥ በአንዱ ላይ ላይ ችግር እንዳለ እና አንዳንድ መረጃዎችን ማረጋገጥ 
እንዳለብዎት ይናገራሉ።

ሌሎች ይዋሹ እና በሎተሪ ወይም በጨዋታ አሸናፊነት ገንዘብ አሸንፈዋል ነገር ግን ለማግኘት ክፍያ መክፈል አለብዎት 
ይላሉ።

IRS ጥሪ



ማጭበርበርን እንዴት ማስወገድ እንደሚቻል

 ያልተፈለጉ ጥሪዎችን እና የጽሑፍ መልዕክቶችን አግድ።   
 ያልተፈለጉ ጥሪዎችን ለማገድ እና ያልተፈለጉ የጽሑፍ መልዕክቶችን ለማጣራት እርምጃዎችን ይውሰዱ።

 እርስዎ ላልጠበቁት ጥያቄ ምላሽ ለመስጠት የእርስዎን የግል ወይም የፋይናንስ መረጃ 
አይስጡ።  

 ታማኝ ድርጅቶች እንደ የእርስዎ ማህበራዊ ዋስትና፣ የባንክ ሒሳብ ወይም የክሬዲት ካርድ ቁጥሮች ያሉ የእርስዎን 
የግል መረጃ ለመጠየቅ አይደውሉም፣ ኢሜል አያደርጉም ወይም የጽሑፍ መልዕክት አይልኩም።

 ንግድ አብሮ ከምሠሩበት ኩባንያ ኢሜል ወይም የጽሁፍ መልዕክት ከደረሰዎ እና እውነት ነው ብለው ካሰቡ፣ 
አሁንም ምንም አይነት ማስፈንጠሪያዎን አለመንካት ጥሩ ነው። ከዚያ ይልቅ፣ እምነት የሚጣልበት መሆኑን 
የሚያውቁትን ድረገጽ በመጠቀም ያግኙዋቸው። ወይም ስልክ ቁጥራቸውን ይፈልጉ። የሰጡዎት ቁጥር ላይ ወይም 
ከደዋይ መታወቂያዎ ላይ ባገኙት ቁጥር ላይ አይደውሉ።

 ወዲያውኑ እርምጃ እንዲወስዱ የሚደረገውን ግፊት ይቋቋሙ።  
 ሐቀኛ ንግድ ድርጅቶች ውሳኔ እንዲወስኑ ጊዜ ይሰጡዎታል። የግል መረጃዎን እንድከፍሉ ወይም እንድሰጡ 

የሚገፋፋዎ አጭበርባሪ ነው።

 አጭበርባሪዎች እንዴት እንዲከፍሉ እንደሚነግሩዎት ይወቁ።   
 በክሪፕቶፕ፣ እንደ Western Union ወይም MoneyGram ባሉ የኤሌክትሮኒክ ማስተላለፊያ አገልግሎት ወይም 

በስጦታ ካርድ እንድከፍሉ ለሚያስገድድዎት ሰው በጭራሽ አይክፈሉ። እንዲሁም ቼክ አስገብተው ገንዘብ መልሰው 
ለሌላ ሰው አይላኩ።

 ቆም ያድርጉ እና የሚያምኑትን ሰው ያነጋግሩ።   
 ማንኛውንም ነገር ከማድረግዎ በፊት ለአንድ ሰው - ጓደኛ፣ ለቤተሰብ አባል፣ ለጎረቤት - የሆነውን ነገር ይንገሩ። 

ስለ ነገሩ ማውራት ማጭበርበሪያ መሆኑን ለመገንዘብ ይረዳዎታል።

ጁላይ 2023

ማጭበርበሮችን ለFTC ሪፖርት ያድርጉ
የማጭበርበር ሰለባ ከሆኑ ወይም ማጭበርበር እንዳዩ ከገመቱ፣ 

ወደ 877-382-4357 ይደውሉ እና ለሌሎች ቋንቋዎች  
3 ይጫኑ ከዛ ለተጨማሪ ቋንቋዎች 0 ን ይጫኑ - ወይም ወደ 

ReportFraud.ftc.gov ይሂዱ።




